
1. Ընթացիկ իրավիճակը և իրավական ակտի ընդունման անհրաժեշտությունը

Հայաստանի Հանրապետության` Եվրասիական տնտեսական միությանն անդամակցելու հետ կապված անհրաժեշտություն է առաջացել ՀՀ օրենսդրությունը համապատասխանեցնել այլոց թվում նաև` Եվրասիական տնտեսական հանձնաժողովի կոլեգիայի 16.08.2012թ. N134 որոշմամբ հաստատված` երրորդ երկրների հետ առևտրում ԵՏՄ անդամ երկրների կողմից կիրառվող արգելքների և սահմանափակումների ենթակա ապրանքների միասնական ցանկի և այդ ցանկում ընդգրկված  ապրանքների Եվրասիական տնտեսական միության մաքսային տարածքից արտահանման և մաքսային տարածք ներմուծման լիցենզավորման ընթացակարգերի հետ: 
2.   Առաջարկվող կարգավորման բնույթը
Որոշման նախագծով սահմանվում են Հայաստանի Հանրապետության կողմից երրորդ երկրների հետ առևտրի դեպքում արգելված և սահմանափակումների ենթակա որոշ  ապրանքախմբերի ցանկերը, սահմանափակումների ենթակա ապրանքախմբերի լիցենզիայի ձևերը և լիցենզիայի հայտի ձևերը:
Որոշման նախագծով սահմանվում են նաև լիցենզավորման կարգի հետ կապված որոշ առանձնահատկություններ, որոնք Հայաստանի Հանրապետության կառավարության 2014 թվականի դեկտեմբերի 25-ի N1524-Ն որոշմամբ չեն կարգավորվում: Ընդ որում` սահմանված առանձնահատկությունները բխում են միջազգային պայմանագրերով Հայաստանի Հանրապետության ստանձնած պարտավորություններից: Սահմանված առանձնահատկությունները նաև համահունչ են Եվրասիական տնտեսական հանձնաժողովի կոլեգիայի 2012 թվականի օգոստոսի 16-ի N134 որոշմամբ հաստատված համապատասխան կարգերի պահանջներին:

3. Նախագծի մշակման գործընթացում ներգրավված ինստիտուտները և դրանց դիրքորոշումը 
	Որոշման նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների կողմից:

4. Ակնկալվող արդյունքը
 
Իրավական ակտի ընդունման արդյունքում կապահովվի Հայաստանի Հանրապետութլան գործող օրենսդրության համապատասխանեցումը Եվրասիական տնտեսական հանձնաժողովի կոլեգիայի 16.08.2012թ. N134 որոշմամբ հաստատված` երրորդ երկրների հետ առևտրում ԵՏՄ անդամ երկրների կողմից կիրառվող արգելքների և սահմանափակումների ենթակա ապրանքների միասնական ցանկի և այդ ցանկում ընդգրկված  ապրանքների Եվրասիական տնտեսական միության մաքսային տարածքից արտահանման և մաքսային տարածք ներմուծման լիցենզավորման ընթացակարգերի հետ: 
Որոշման նախագծի ընդունումը կապահովի Եվրասիական տնտեսական միության շրջանակներում Հայաստանի Հանրապետության ստանձնած պարտավորությունների արդյունավետ կատարումը:

Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում տեղի չի ունենա:

Հայաստանի Հանրապետության կառավարության որոշման նախագծի ընդունման առնչությամբ այլ նորմատիվ իրավական ակտերի ընդունման անհրաժեշտություն չի առաջանա:



